
x. a la vefve

x lé leguat dé
l( )eglise 

x de rechef a( )lad(ite) 
vefve

x derrechefz a( )lad(ite)
vefve,

x. dérechef le
legat de l'eglize

Testamént. Solempne. de( )gimat.

Comme soict ainsy qué chacun
doibt scavoir qu( )il n( )y a rien dė plus certain qué la
mort ny de( )plus incertzain qué l( )heure d icelle
ainsy moy jean jacques de( )gimat sieur dė
sainct maurisse pour n( )estre poinct surprins
dans lé dessain quė j ay dė disposér des biens
qu( )il a pléu a dieu mé donnér, ains esfectuér ma
volonté en ay volléu ordonnér par cé mién
presant testamant solempne dė la façon qué
s( )ensuict en premier lieu ay prié diéu en
toute humilitté mé faire la grace dė mé

     ii.c lxxi. pardonnér tous més pechés au nom et par lé
meritte dė son fils unique nostre seigneur
jesus christ, mort pour nos osfences et
resussitte pour nostre justisfication & lhors
quė mon ame sera separée dė mon corpz qu( )il
plaise a sa divine bonte la recuillir dans le
paradis celeste en l attante dė la resurrection
bien heureuze pour apres jouir en corpz et en
ame dė la gloire et felicitté eternelle ay volleu
qu'aprés mon deces mon corpz soict ensepvelly
en toute simplicitté selon l ordre dė la relligion
chrestienne et resformée dont jė fais
prosfession par la grace dé dieu je donne
et legue a l eglise resformée dudict villemur
a( )presant transferée au lieu de verlhac dé 
tescou la somme de trois cens livres t(ournoi)z
de celle de doutctze cens livres quy m( )est due
par le diocese de lavaur voulant quė l intherest
d icelle en soict annuellemant rettire par les
antiéns de ladicte esglise de villemur et
par eux employé au paiémant des gages
attribués au siéur ministre d icelle eglize
a( )l( )aquittemant des pauvres dudict villemur
de ladicte relligion quy nė se( )trouveront pas
en comoditte de( )paier leur portion desdictz gages
desfandant par exprés ausdictz antiens

d exhigér ladicte somme de trois cens livres
sy ce n est que ledict diocese sé vollut liberér auquel
cas veus que lesdictz antiens la mettent aux
intherestz pour lé revenu d icelle estre amployé
aux fins ja dittes, item je donne et legue aux
vrais pauvres de ladicte eglise la somme de



          ii.c lxxii.

trante livres paiable dans l an aprés mon décés
je donne et legue a damoiselle margueritte
de furbeire femme du sieur jean belon tous les
droictz quė je puis prethandre comme heretiér
de jacqués de prantignac sur une piecé dė
terre et vigne quė j ay faicte decrettér a son mary
et consans qu( )icelle damoiselle sė face
paier comme bon luy semblera, comme
aussy je donne a ladicte damoiselle toutes
les rantes que la metterie dė la patanelle
peut faire a la maison dė sainct maurisse
desfandant a( )ma( )dicte femme ou a mon heretiér
ou heretiere dė luy demandér rien et consans
qu( )icelle dė belon se face paier desd(ites) rantes
ou arrerages comme bon luy samblera
plus je donne et legue a( )la bernadette filhe
dė chambre dé madamoiselle de delpech la
somme de trante livres paiable lors qué
sé mariera et a la filhe dė chambre dé

madamoiselle dė bourrassol appellée francoise 
la somme de vingt livres paiable lors qué se
mariéra de plus je donne et legue a anthoinette
rosieres ma chambriere la somme dė cinquante
livres paiable lors qué sé mariera aussy
je donne et legue a barthelemy faure marchant
tous les arrerages dė la rante des biens qu( )il
tient mouvans dė ma directe, comme aussy
je donne et legue a jean jacques et dominique
dė beroardz mes nepveus la somme dė
cinquante livres t(ournoi)z a chacun paiable dans l( )an
aprés mon décés ensamble jė leur donne
et legue de plus a chacun la somme de trois
cens livres quė veus et entens leur estre
payer par mon heretiere universselle soudain
apes qu( )elle aura rettiré paiemant des droictz
et prethentions quė j( )ay sur l( )hereditte de
prantignac autres toutesfois que ceux dont
j( )ay traicte avéc le sieur de sainct jean lherm 
sans neanmoingz pouvoir recourir contre
madicte heretiere pour quelque cause qué
ce soict sy elle ne peut estre paiee desdictz
droictz et prethentions sans laquelle condition
jė nė leur heusse faict le( )presant leguat
item je donne et legue au siéur ysaac de( )gimat

mon cousin germain residant a mauvaisin la
somme de deux cens livres paiable dans
l( )an aprés mon decés a la charge qu( )il ne puisse
rien demander a mon heretiere ou heretier pour
raison du bien quė j( )ay vandu a monfort en
gascoigne aussy je donne et legue a perrette

martine ma filheulle la somme de cinquante
livres paiable lhors quė sė colloquera en mariage
de plus je donne et legue a chacun des enfans
de feu jean pendaries quand vivoict mon mettaiér
de sainct maurisse la somme dé dix livres
paiable dans l( )an aprés mon décés, item je
donne et legue a nicolas masieres cy devant
mon mettaier d( )estaravaque la quantitté de
cinquante sacz de bled qu( )il me doibt reservė le
contenu des obliga(ti)ons en argent, comme aussy
je donne et legue a jean turroque jadis
mon mettaier de sainct maurisse la somme
de trante livres paiable dans l( )an aprés mon
décés de plus ay donné et legué aux heretiers
dé savinac de sariac les arrerages dė la
rante qu( )ilz mé peuvent debvoir sy ay donné
et legué au nommé savinac cy devant mon
maistre vallet tout ce qu( )il mė peut debvoir
finallemant ay donné et legué au nommé

bernard jadis mon vallet la somme de trante
livres quė veus luy estre paiee dans l( )an apres
mon deces et en tous et chacungz
mes autres biens m(e)ubles et immeubles noms
droictz voix et actions presans et advenir ou qué
soinct sittués et me puissent apartenir jė fais
ordonne et institue mon heretiere universselle
et generalle assavoir est damoiselle
perrette de fabry de sainct maurisse ma chere
espouse pour par icelle soudain aprés mon
deces en jouir faire et disposer a ses plaisirs
et volontés, et ou ma dicte espouse seroict
enseinte lors dė mon décés, institue més heretiers
les postumes ou postumes dont elle s( )acouchera
& ou ne le seroict ou que viendroict a faire
abord veus que ladicte institution heredittaire
sorte son plain et entiér esfect en faveur dé
madicte espouse et cė en consideration
de l amityé particuliére quė jė luy porte
et recognoissanct des bons et agreables
services qu( )en ay receus et espere recepvoir
et telle est ma volonté que j ay ainsy
ordonnée par cé mien testamant solemne que
veus quė vailhe comme tel ou par telle autre

meilheure voye quė de droict pourra mieux
valloir, revocquant et annullant toutes les
autres dispositions quė j ay cy devant faictes
soict donnations, testamans ou codicilles a cause
dė mort et nottamant le testamant prins par
m(aîtr)e pierre custos notaire le vingtiesme dé
juilhet mil six cens cinquante quatre voulant

quė lé presant testamant solemne soict mon
vay et unique testamant et pour lé tesmoignér
l ay faict escripre a gabriel malpel pra(tici)en
de ceste ville et signér icy avec moy comme
a la fin des precedantes pages dans la
maison dė mon habitation a villemur le
vingtiesme du mois de septembre mil six
cens cinquante cinq, de( )gimat, malpel
ainsy signes a l original au dessus duquel est
escript l acte dé suscription dont la ten(e)ur s ensuict
l an mil six cens cinquante cinq
et le vingt uniesme jour du moys dé septembre
apres midy soubz lé regne dé nostre souverain
et tres chrestien prince louis quatorze du nom
par la grace dé dieu roy dė france et dé navarre
dans la maison d habitation du sieur testatéur
cy aprés nommé en la ville dė villemur

diocese bas montauban et seneschaucee de tholose
pardevant moy notaire soubz signé et presans
les tesmoingz bas nommes a este en personne
noble jéan jacqués de gimat sieur de sainct
maurisse residant audict villemur lequel couche
dans le lict de la chambre respondant sur la 
grand rue sainct michel, dettenu dė maladie
corporelle toutesfois dieu graces estant en sés bons
sens jugemant memoire et cognoissance bien
voiant oyant et parlant, de gré a dict avoir faict
escripre par gabriel malpel praticien dė
ceste ville son testamant solemne et derniere
disposition dé ses biens / luy né pouvant a cause
dė son indisposition ainsy qu'a declaré / dans
ceste f(e)uilhe papier et signé de son seing ordinaire
aux trois pages d icelle avéc ledict malpel
& apres l avoir fermé en unze divers endroictz
et cachetté avéc ruban noir et cire noire d espagne
bruslante du mien cachet, a voleu et entendu
ledict sieur de( )gimat quė lé contenu en sondict
testamant soict valable par droict de testamant
clos et solemne ou de codicille ou dé donation
faicte a cause d& mort ou disposition dé
derniere volonté & autres raisons desduictes
dans sondict presant testamant solemne

revocquant & annullant tous sés precedans
testamans, donnations ou codicilles qu( )il pourroict
avoir cy devant faictz, sy a priés les tesmoingz
bas nommés par luy priés et mandés venir
d( )estre memoratifz de ce dessus & comme il
declare avoir faict sondict presant testamant
solempne dé sa siancé certaine et plaine volonté
sans y avoir esté induict ny persuadé e personne

occazion de quoy entend quė sorte son plain et
entier esfect & pour la validitté d icelluy a faict
dressér acte dė la suscription par moy dict notaire
en presance dė noble jean piérre de sers siéur
de( )saignes m(aîtr)e jean de( )furbeiré docteur en droictz
advocat en la cour, m(aîtr)e jean petit doctéur en medecine
m(aîtr)e daniel verdiér cy devant procureur au seneschal
dė tholose, jacques richard, jean auriol marchans
et jean malpel filz dė francois pra(tici)en a villemur
signés avéc lé testatéur quy a( )rettire ledict testamant
vers soy et moy pierre custos no(tai)re audict
villemur requis, de( )gimat testatéur, saignes de
labournerie, dé furbeire presant j petit, verdiér
presant, richard presant, auriol, malpel
presant custos notaire ainsy signes a l original
remis aprés l ouverture et publiquation d icelluy

a la liasse des actes perpetuelz par
moy susdict,

                                 Custos, not. r.

